



Abenduak 12
Unión del Pueblo Navarro talde parlamentarioari atxikitako foru parlamentari Alberto Catalán Higueras jaunak galdera egin du (9-18/PES-00252) Nafarroako Erriberan kultur aniztasunaren eta migrazioaren arloko politiken gaineko neurriak abian jartze aldera lankidetzarako eta koordinaziorako espazio misto bat sortzeari buruz. Hona hemen Nafarroako Gobernuko Eskubide Sozialetako kontseilariaren erantzuna:
Eskubide Sozialetako Departamentuak, Gizarteratzeari buruzko Plan Estrategikoaren (2018-2021) esparruan, honako hau aipatzen du funtsezko helburu gisa: “Kultur aniztasuna kudeatzeko erreferentziako eredua finkatzea, gatazka sozialeko egoerei aurre hartu eta haiei buelta emateko balio dezan, herritarren kulturen arteko bizikidetasuna lortzeko, hartara herritar guztien bizi-baldintzak hobetzeko prozesuetan lagunduz”. 
Eskubide Sozialetako Departamentuak, baloratuz planaren helburua betetzeko esku-hartze egokienak ingurune hurbilenarekin lotutakoak direla —udalak, kasu honetan—, honako ekintza-ildo hauek bultzatu izan ditu:
1.- Toki entitateek garatutako proiektuetarako laguntza, kulturen arteko bizikidetasunaren eta kohesio sozialaren alde. Zehazki, honako proiektu hauek garatu dira Erriberan: 
•	Ribaforadako esku-hartze sozial eta bizitegikoa, eta bizikidetasuna hobetzekoa: Horren helburua da Ribaforadako herritarren —bertakoen eta etorkinen— arteko komunikazioa eta harreman positiboa erraztea, azpimarra berezia jarriz esparru sozial eta bizitegikoan; halaber, kulturen arteko testuinguru batean herritarren arteko topaketa dela eta, bizikidetasuna hobetzeko dauden beharrak identifikatzea.
Proiektu horren bidez, zenbait esperientzia garatu dira, eremu komunitarioa indartzera bideratuta, baliabide sozialak optimizatuz. Proiektu komunitario integral bat da, dibertsitatea modu positiboan kudeatzen duena. 
Kulturen arteko esku-hartze komunitarioaren ardatzak honako hauek izan dira:

•	ConviLourdes: Diagnostiko sozial eta bizitegikoa egiteko proiektua eta Tuterako Lourdes auzoan bizikidetasuna hobetzekoa.
Gizarteratzerako proiektu bat da, zeinaren joera baita izaera sozial eta bizitegikoa duten ekintzak garatzea, bizilagunen arteko bizikidetasuna hobetzera bideratua, ingurune ahul batean, nola baita Tuterako Lourdes auzoa, auzo horretan dauden bizikidetasuneko arazoak eta zailtasunak analizatuz. 
Auzoko egoera sozial eta bizitegikoaren diagnostikoa egitean eta bizilagunen arteko bizikidetasuna hobetuko duten proposamen eta gomendioen diseinuan oinarritu da, eta, aldi berean, auzoan bizi direnen  —bai bertakoen, bai atzerritarren edo atzerriko jatorria dutenen— arteko komunikazioa eta harreman positiboa erraztu da. 
Lourdes auzoko beharrizanak, gabeziak eta izaera sozial eta bizitegikoa duten arazoak identifikatzeak aukera ematen du bizitegi izaerako segregazio- edo/eta bazterketa-prozesu jakin batzuk gerarazi eta arintzeko, eta gehiengoarekiko dibertsitate etniko eta kultural nabarmena duten bizilagunekiko areriotasuneko eta errefuseko egoerak prebenitzeko.
Horren guztiaren helburua da bizilagunen arteko bizikidetasuna eta kohesio soziala erraztea, kulturen arteko testuinguru batean, Tuterako Lourdes auzoan bizi diren pertsonen jatorri etniko eta kulturalaz harago.
•	Bizikidetasun plana: Murchanteko diagnostiko sozial eta bizitegikoa eta esku hartzeko proposamena. 
Diagnostiko sozial eta bizitegikoa egitea, bai eta jarduketa planaren garapena ere, kulturen arteko bizikidetasunaren balizko zailtasunak detektatu eta analizatzeko eta gizarteratzea lortzeko ekintzak garatzeko.
2.- Erkidegoaren mailan garatutako beste ekintza batzuk, Erriberan eragina dutenak:
•	Kulturen arteko bitartekaritza zerbitzua, gatazken prebentziorako eta haiek ebazteko, lurraldeen arteko esku-hartze komunitarioak lehenetsiz. 4,5 profesional gehiago jartzea: 2017tik 2018ko irailera bitarteko aldian, 2.921 onuradun egon dira. Berariaz Erriberan aurrera eramandako jarduketei dagokienez, 2017. urtean guztira 3.487 bitartekaritza eta 27 jarduketa komunitario egin ziren. 
•	Nafarroan errefuxiatuei harrera egiteko protokolo integrala onestea eta gartzea, eta harrera-prozesuak hobetzeko lantalde bat sortzea. Arretarako dispositibo bat abian jartzea: Nafarroan 633 pertsonari egin zaie harrera 2015eko azaroa – 2018ko iraila aldian.
•	Aholkularitza juridikoko zerbitzu berri bat sortzea atzerritartasunaren arloan, gizarteratzerako gakoa izanen den mekanismo moduan (2.396 pertsona artatu dira Nafarroan).
Bestalde, Eskubide Sozialetako Departamentuak parte hartu izan du beste departamentu batzuen lidergoaren pean aurrera eraman diren dibertsitate-politiken garapenarekin lotutako beste ekintza batzuetan, ekintza koordinatu eta bateratu batez; esate baterako, Nafarroako komunitate islamikoekin lan egiteko departamentuen arteko Mahaian, Herritarrekiko eta Erakundeekiko Harremanetako Departamentuak sustatutakoan. 
Hori guztia jakinarazten dizut Nafarroako Parlamentuko Erregelamenduaren 194. artikulua betez.
Iruñean, 2018ko abenduaren 11n

